
zelatan 
Deportatuen patu hitsa 
Tximistaren azkarrean hedatu da berri 

lazgarria: Juan Ramon Aranburu, ordi-
ziar abertzale fina. Cabo Verden hil da. 
Beste euskal deportatu gazte bat atze-
rrialde urrunetan itzalia. Garikotx gaxtea 
ez da berriz bere aitarekin jostatuko; eta 
Bixen Muxika emazte saiatuak, bakarrik 
beharko du bere etorkizuna birmoldatu. 
Giro arrotzak makaldurik, azkenean 
Juanra ere deportazio gupidagabean hila. 

«Aquí no pasa nada. Algunos siguen 
blasfemando. Todavía no creen en la le-
galidad democrática. Todavía toman en 
serio el sueño rojo-separatista. ¡A por 
ellos! ¡Liquidación como sea!» 

Juanrak ez zuen horretan sinesten, eta 
ETAn sartu zen. Eta horixe da español 
on batek (eta vasco-navarro on batek, 
beraz) egin behar ez duena. «Sano regio-
nalismo, filfa autonómica, folklore nor-
teño: ¿por qué no? Pero ¿separatismo 
consecuente?»... Eta bizia arriskatzeko 
moduan hartua... Hori falta genuke! 

Nazio Askapenerako Mogimenduak, 
normalean, borroka harmatuaren alo-
rrean burutu ohi dira. Borroka mota hau 
agertzea eta sustraitzea, guztiz normala 
da. Modako hitza erabiltzekotan, ETAk 
«homologatu» du abertzaletasuna; eta 
«bloque democrático» delakoak, «desho-
mologatu» nahi du. Aski da Irlanda. Pa-
lestina eta Kanakia gogoratzea. 

Berez-lerroa, beraz, ez da gaur «bo-
rroka harmatua, bai ala ez»; «Madrileri 
bai, Madrileri ez» baizik. «Madrileri bai» 
esatean, «legetasuna» defendatzen duten 
indar harmatuei esaten baitzaie «bai», eta 
ez beste inori. 

Juanra gizajoak, eta deportatu guztiek, 
eta deportatuen sakrifizio gogorra aintza-
kotzat hartzen duten guztiek, ongi ulertu 
dute hori. 

Horregtik, ikurrina beren burua mozo-
rrotzeko erabiltzen duten guztiek, Juan-
raren heriotzari ez-ikusia egingo diote. 

«Quisling» guztiak baitira anaia biz-
kiak. 

